
TÌTULU IV 

 

ATIVIDADI AMMINISTRATIVA 

 

Capu I - Princìpius generalis 

 

Art. 51 - Servìtzius pùblicus comunalis 

1. Su Comunu podit fai e manixai servìtzius pùblicus ca tengiant po chistioni 
produtzioni de beni e servìtzius o s'esercìtziu de atividadis fatas po tènniri 
finis socialis e promòviri su svilupu econòmicu e civili de sa comunidadi locali. 

2. Is servìtzius de manixai cun diritu de privativa funt stabilius de sa lei. 

 

Art. 52 - Formas de manixu de is servìtzius pùblicus 

1. Su Consillu Comunali podit deliberai s'istitutzioni e s'esercìtziu de is 
servìtzius pùblicus cun is formas chi sighint: 

a) in economia, candu po is mesuras piticas o po is caraterìsticas de su 
servìtziu, non siat cunveniente fai un'istitutzioni o un'azienda; 

b) in cuncessioni a àterus candu esistint arrexonis tècnicas, econòmicas e de 
oportunidadi sociali; 

c) po mèdiu de azienda speciali, puru po su manixu de prus de unu servìtziu 
de importu econòmicu e imprenditoriali; 

d) po mèdiu de istitutzioni, po s'esercìtziu de servìtzius socialis chentza 
importu imprenditoriali; 

e) po mèdiu de sociedadi po atzionis o a responsabilidadi limitada a capitali 
pùblicu prevalenti, chi ci siat abisòngiu, po su chi pertocat a sa natura de su 
servìtziu de donai, de sa partecipatzioni de àterus sogetus pùblicus o privaus; 

f) po mèdiu de cunventzionis, consòrtzius, acordus de programma, unionis de 
comunus e puru in dònnia àtera forma permìtia de sa lei. 

2. Su Comunu podit partecipai a sociedadis po atzionis, a capitali pùblicu 
prevalenti po su manixu de servìtzius ca sa lei non arriservat in bia esclusiva 
a su Comunu. 



3. Su Comunu podit puru fai partìri e partecipai, puru a manera indireta, a 
atividadis econòmicas acapiadas a is finis istitutzionalis cosa sua po mèdiu 
de is princìpius e de is ainas de diritu Comunu. 

4. Is poteris, bogau su referendum, ca custu Statutuo arriconoscit a is 
citadinus cunfroma a is àutus de su Comunu funt spaniaus puru a is àutus de 
is aziendas specialis, de is istitutzionis e de is sociedadis de capitalis a 
majoria pùblica. 

 


